
   Кӳрентерӳ чĕлхи

   Сăвар Эртиван | Сăвă

   Куçран, хаяртан,

хаярлă куçран;

сăмахран, чĕлхерен,

хаярлă сăмахран

ырă кун пар, ырă çул пар,

ырă сехет тĕлне ту,

вĕрнĕ чĕлхеме сипетлĕ ту.



Килти кӳрентерӳ пулсан та,

тулти кӳрентерӳ пулсан та,

ача-пăча кӳрентерĕвĕ,

арăм кӳрентерĕвĕ,

ар çын кӳрентерĕвĕ,

пуху кӳрентерĕвĕ,

мир халăх кӳрентерĕвĕ –

çилпе килсен çилпе кай,

çулпа килсен çулпа кай.

Çынсене ырăлăхĕ,

чĕресене сиплĕхĕ.



Çĕр çаврăнать – çаврăнтăр,

хаярлă куç пĕттĕр,

уйăх таврăнать – таврăнтăр,

хаярлă сăмах пĕттĕр.

Çак çĕр çинчи халăхсем

вĕлле хурчĕсем пек пурăнччăр.

Çынсене ырăлăхĕ,

чĕресене сиплĕхĕ.



19.02.1976.

  